
Last Concrete Pourmg saPBBP, Nagmalampuson

ulyo 4, 2024 -

Gipahigayon

ang seremonya
sa katapusang pagbuhos sa
semento o last concrete pour-
ing aron makompleto ang
Panguil Bay Bridge. Kini nagsil-
bing marka isip usa ka historic
milestone para sa katawhan sa
Misamis Occidental ug Lanao
del Norte.

Ang maong kalihukan
gitambungan ni Department of
Public Works and Highways
(DPWH) Sec. Manuel Bonoan,
Misamis Occidental Gov. Henry
S. Oaminal, Lanao del Norte
Gov. Angging Dimaporo, ug
uban pang mga high-ranking
officials. Gawas sa kahulugan
sa kalampusan sa konstruksy-
on sa maong tulay, ang seremo-
nya nagsilbing katumanan sa
dugay nang gipangandoy sa
mga katawhan sa probinsya sa
Misamis Occidental, Lanao del
Norte, ug kasikbit nga mga

ion of g

komunidad. Kini nagsilbing
testamento sa hiniusang pag-
paningkamot sa mga opisyal
aron matuman ang maong
proyekto para sa katawhan sa
rehiyon.

Mao sab kini ang
magsilbing kutay sa kahiusa-
han sa duha ka mga probinsya
diin maghatag kini ug dakong
tabang sa paglambo sa ilang
ekonomiya. Matud pa ni Sec.
Bonoan, ang seremonya mao'y
katumanan sa dugayng Kkatu-
igan nga pagplano, paningka-
mot, ug dedikasyon sa tanan
nga naay kalabot sa maong
proyekto, ilabina ang buhatan
sa DPWH. Iyang gipasalamatan
ug gidayeg ang tanan nga
nakacontribute pinaagi sa ilang
gepakitang talagsaong abilidad
alang sa kalampusan sa maong
proyekto.

Nanghinaot si Bonoan
nga sa pormal nga pag-abre sa
Panguil Bay Bridge masaksihan
kini mismo ni
y Pres. Ferdinand
' Marcos Jr. Sa pa-
f mahayag ni Sec.
Bonoan:

“Ang
duha ka probinsya
sa Lanao del Norte
ug Misamis Occi-
dental,ang Panguil
Bay Bridge, nga
hapit na mabhi-

mong pinakataas nga tulay sa
Mindanao nga maglangkob ug
3.169 Kkilometros, usa ka testa-
mento sa atong hiniusang
pagpaningkamot ug determi-
nasyon. Kini nga tulay mas taas
pa kay sa San Juanico Bridge
nga nagkonektar sa Leyte ug
Samar. Kini mas taas lang ug

gamay sa duha ka libo ka metros;
karon nagkonstrukta kita ug tulay
nga mas taas pa niini. Kini nga
tulay dili lang usa ka imprastruktu-
ra, kini usa ka lifeline nga nagkon-
ektar sa duha ka probinsya sa
Northern Mindanao, nagdala ug
kahiusahan ug eko-nomikanhong
pag-uswag.” ##

Blessing ug Turn-over ceremon

sa
Motorcycle Shop Spare Parts, gipahi

alampusong giphi
gayon kaniadtong
Hulyo 8, 2024 ang

blessing ug turnover ceremony sa
Tangub City Tricycle Operators
and Drivers’ Association
(TCTODA) sa ilahang Motorcycle
Shop and Spare Parts nga nahimu-
tang sa Barangay Mantic, Tangub
City kilid sa Dona Maria D. Tan
Hospital. Nakadawat ang maong
association sa programa sa DSWD
pinaagi sa Sustainable Livelihood
Program (SLP). Tumong sa maong
programa nga matabanagan ang
mga drivers sa Tangub alang sa
ilang dugang panginabuhian.
Gitambungan ang maong Kkahilo-
kan sa DSWD Misamis Occidental
ug mga opisyales sa kagamhanang
local ning dakbayan pinaagi ni
Vice Mayor Tito Decina, mga
konsehales nga sila si Konsehales
Romulo del Socorro, Ruben Roma,
Leonido Tala, ug Alexander Re-
tuerto, kauban ang mga miyembro
sa TCTODA. Saysay pa ni Mr. Bala-
tero ang president sa maong ka-
hugpongan nga wala nila damha

aTCTODA

CTODA
gayon

nga maabot sa himpit ang dugay
na nilang gipaabot nga livelihood
gumikan kay makatabang ug
magamit kini ngadto sa iyang kau-
banang drivers.

Sa pahayag ni Jun Tal-
lido, miyembro sa TCTODA sa
Tangub City, “Buot kaming
magpasalamat sa tanang ni nag-
suporta sa among livelihood, la-
bina sa atong halangdong mayor,
Mayor Ben, uban sa atong Vice
Mayor Tito Decina ug sa mga pulo
ka mga konsehal sa siyudad sa
tangub. Salamat kayo sa inyong
pag suporta sa amo din Kkining
among gihandom nga project nag-
malampuson jud, na realize ka-
rong adlawa. So salamat kayo nga
nahatagan jud ug higayon ang taga
TCTODA nga mahatagan mi ug
additional income para sa amoang
tagsa tagsa nga pamilya. So sa
ngalan sa among grupo(TCTODA)
akong epaabot kaninyo nga kami
mapasalamaton jud nga natuman
jud karong adlawa among mga
damgo ug maayong udto kanin-
yong tanan” ##

a pagpanguna ni

City Administrator

Ruby E. Bacaling,
uban ni District Cluster Head sa
Barangay Garang, Konsehal
Rubin R. Roma, ug uban pang
mga empleyado sa LGU Tangub,
gipang-apod-apod ang mga
hinabang niadtong Hulyo 22,
2024. Gitunol ang 10 ka kilo nga

bugas, can goods, kape, gatas,
ug Milo alang sa 40 ka pamilya
sa Purok 3-A, Barangay Garang,
Tangub City nga naapektuhan
sa pagtaas sa tubig sa creek
tungod sa kusog nga pag-ulan
niadtong Hulyo 21.

Sa iyang mensahe,
matud pa ni City Administrator

Ruby E. Bacaling, “Dili man nato
maduphan tanan ug unsa ang
mga damage sa bagyo pero adu-
nay gipaabot ang syudad nga
hinabang alang kaninyo.”

Nagpaabot [
usab ug dakong pa- | |
salamat ang mga resi- ._.‘

dente diin matud pa m ,;
ni Noveliza Estrada, ' y

“Mayor, salamat jud -
kaayo nga gitabangan
mi nimo pinaagi an- §
ing mga bugas ug &
grocery.”

Dugang
usab ni Marrisa Feil, ¥+
“Dako kaayo ko ug pasalamat ni
Mayor Ben Canama kay sauna
nga naanod among balay wala
gyud mitabang namo. Katong
mga baha sauna, wala gyud mi
nakatilaw unsay mga tabang sa
gobyerno. Dako jud kaayo mi ug
pasalamat ni Mayor Ben sa
hinabang nga iyang gipadala,

mga bugas bisag ulan kaayo
apan naa gyud sila diri.”

Dugang pa ni Lucila
Inte, “Dako kaayo ang baha
maong wala gyud mi kalung ag

kay amoang abuhan naa man sa
silong, naanod man. Mao nga
gisubay mi sa mga taga City ug
mga konsehal diri sa barangay
para magdala ug hinabang. Sala-
mat sa Ginoo kay makaapani-
hapon mi karon kay wala gyud
mi bisag nilung-ag.” ##

Purok Consultation sa Barangay,

Gipahigayon

uman na lukop sapag
bisita sa mga opis
yales ang 55 ka mga

barangay ning dakbayan sa Tan-
gub sa bulan sa Hulyo aron sa
pagpangumusta ug pag susi mis-
mo sa mga kalambuan ug mga
proyekto nga napatuman sa ad-
ministrasyon diha sa ilang tagsa-
tagsa ka mga barangay niadtung
Hulyo 15.

Gisugdan usab nila pag-
libot ang mga kapurokan sa
matag barangay. Unang gibisita
sa mga opisyales sa maong adlaw
ang mga purok sa Brgy. Owayan,
San Antonio , Baluc, Salimpuno,
Kapalaran, ug ang Brgy. Santa
Cruz. Si Konsehal Leonido Tala
ug Konsehal Hipolito Roxas ang
mibisita sa tulo (3) ka mga purok
sa Brgy. Owayan samtang gi-
pangumusta usab ni ABC Presi-
dent Mildred Acuno ug SK Fed-
erated President Leonillio Res-
tillador kauban ang mga staff ni
Konsehal

Konsehal Rose Buenafe ang mga
purok sa Brgy. San Antonio kau-

Lowida Alcalde ug

ban sa pipila ka
mga staff sa City
Mayor’s Office.

Didto sa
Brgy. Baluc si Kon-
sehal Alexander Ret
-uerto ug Konsehal
Romulo Del Socor-
ro ang nangumusta
sa tulo (3) usab ka
mga purok sa brgy.
Samtang, si Konse-
hal Jojo Chiong ug
Konsehal Antonio
Caylan Jr. ang nibi-
sita usab sa mga
kapurokan sa Brgy. Salimpuno ug
Capalaran. Nianang adlawa usab
gibisita nila ni konsehal Rubin
Roma ug konsehal Marissa Ama-
mio ang pipila ka Purok sa Brgy.
Santa Cruz.

Sa Brgy. San Antonio
gipadayag sa katawhang nahisa-
kop sa tulo ka mga Purok ang
ilang kalipay sa maayong pag
dumala sa admin-
istrasyon karon
bisan paman ug
duha pa lamang
kini ka tuig sa
ilang katungdanan.
Ilang gisaysay ang
mga  kabag-ohan
nga ilang nasinati
. sa paglingkud na sa
@ katungdanan sa
§ mga opisyal ning
dakbayan pinangu-
: = &8 lohan ni Mayor
Ben Canama Vice Mayor Tito
Decina ug sa mga konsehales.

Mapasalamaton usab sila sa mga

Social Services nga midangat
diha sa ilang barangay lakip na sa
katawhan sa ilang purok ug sila
malaumon nga unta magpadayon
pa kining maayong pag dumala sa
administrasyon karon.

Human sa unang adlaw
nga pagbisita sa mga opisyales sa
mga purok sa mga nahisgutang
barangay sunod-sunod na ang
paglibot ug pag-pangumusta nila
sa uban pang mga purok sa mga
barangay sa milabayng simana.
Kini ang mga purok usab sa ba-
rangay Taguite, Kimat , Maqui-
lao, Simasay, Caniangan,
Matugnao ug barangay Prenza.
Ug sama sa katawhan sa mga
purok sa mga unang nag bisita sa
mga opisyales ila usab nga gipa-
dayag ang ilang pagdayeg ug
pasalamat sa paghatag kanila ug
importansya pinaagi sa mga
kabag-ohan nga ilang nasinati sa
bag-ong administrasyon. Sama sa
Patubig Program, Electricitition

Program, pag-ayo sa mga Ka-
dalanan ug uban pa. Lakip nilang
gidayeg ang pagka maabi-abihon
ug maayong pagtagad nga
gipakita ngadto kanila sa mga
empleyado sa lokal nga kagam-
hanan ning dakbayan sa matag
opisina nga ilang maadtoan.

Samtang, gipasalama-
tan sa mga opisyales ang mga
katawhan sa matag purok nga
ilang gi bisitahan sa ilang mga
positibo ug mainitong pagdawat
ug padayong pagsuporta sa ilang
mga nahimo. Sila misaad nga
magpadayon ang ilang pagpan-
ingkamot aron gayod mahatagan
ug saktong pag-alagad ang ka-
tawhang Tangubanon. Ang pag-
bisita sa mga opisyales ngadto sa
mga purok ning kabaranggayan
sa Tangub maoy ilang pagpakita
sa kabililhon sa matag-usa ka
Tangubanon ug kini magpadayon
hangtud malibot na nila ang
tanang purok sa 55 ka mga baran-
gay. ##

MOSQUITO FACTS

ONLY FEMALE MOSQUITOES BITE

There are more than 3,000 species of
mosquitoes that can be found in virtually
every part of the world. But not all mosqui-
toes see you as a tasty snack. While both
male and female mosquitoes feed on nec-
tar and plant sap, only female mosquitoes
bite because they need the protein from
blood to produce their eggs.

MOSQUITOES GROW UP FAST

Aedes aegypti mosquitoes lay approxi-
mately 100 eggs at a time. And those little
blood suckers mature fast. The entire Ae-
des mosquito life cycle—from an egg to an
adult—only takes 7-10 days.

MOSQUITOES HAVE HEARTY APPE-
TITES

The size of a bloodmeal depends on the
species and size of the mosquito. Howev-
er, some female mosquitoes can drink their

-
MOSQUITOES DO PREFER TO'S
BITE SOME PEOPLE OVER OTHER
If you keep getting bitten while those
around you don’t, it may be because mos-
quitoes are attracted to the body chemistry
of some people over others. Mosquitoes
are attracted to a combination of body
heat, odor, the carbon dioxide that humans
and animals emit when they breathe, and
lactic acid, an element found in sweat.
These biting pests use their receptors and
vision to find their victims and can spot
their next meal from 50 meters
(approximately 164 feet) away.

MOSQUITOES ARE MORE ACTIVE WHEN
THE MOON IS FULL

The full moon is blamed for many strange
occurrences both real and imagined. A full
moon can increase mosquito activity by

500 percent. This is because mosquitoes
use visual cues to find their next meal,
which is easier to do when the moon is full.

entire body weight in blood during a meal.
That would be like a 150-pound person
consuming 150 pounds of food for dinner!

Benipisyo sa Pag-
kaonug Kapayas

Ang Kapayas puno sa sustansya nga makatabang sa pag-
pauswag sa imong panglawas. Ania ang pipila sa mga nag-unang benip-
isyo niini:

1. Ang macular degeneration kay usa ka kondisyon na
makaapekto sa mata, labaw na sa sentro sa retina nga getawag
na macula. Ang macula kay responsable sa paghatag ug
matin-aw ug detalyadong panglantaw. Kung kini kung magu-

ba, ang panglantaw kay mahimong halap, ngit-ngit, 0 mawala
wala. Ang macular degeneration kay kini nag-ugnay sa pag-
tiguwang, pero kini mahimo pod sa uban pa nga mga hinung-
dan parehas sa genetics, lifestyle, ug environment. Ang pila sa
mga sintomas ani kay ang pagka naa ug distorted o wavy lines,
blind spots, o reduced central vision.

2. Ang kapayas kay usa ka prutas nga nailhan sa daghang benepisyo sa kalawasan, labaw na sa mga tawo nga naay sakit
nga asthma. Ang asthma kay usa ka kondisyon nga tingali hinungdan sa paghubag ug paghuot sa dalan sa hangin sa baga,
nga nagresulta sa paglisod ug ginhawa, ubo, ug sip-on. Ang kapayas kay makatabang na likayan o makuhaan ang mga
sintomas sa asthma.

3. Ang pagkaon ug kapayas kay dili lang makatabang para malikayan ang cancer kun dili ingon man para maayo ang mga
tawo nga naay cancer. Sumala sa ilang mga pagtuon, ang pagkaon ug kapayas kay makatabang pod para sa pagpalambo
sa immune system ug paglig-on batok sa infection. Ang kapayas kay naay anti-tumor epekto pod, ang kahulogan ani kay
makapagpahayahay o makapatay kini sa mga tumor cells.

4. Ang kapayas kay dato sa fiber, calcium, phosphorus, iron, papain, thiamine, niacin ug mga bitamina na kinahanglan sa
atung kalawasan para sa saktong pag-andar. Ang mga nutrients kini kay makahatag kusog ng atung bukog ug muscles,
labaw na ang calcium ug protein. Ang calcium kay importante para sa kalamboan ug pagmentinar sa lig-on nga bukog, sam-
tang ang protein kay makatabang sa paghimo ug collagen, usa ka ma-
tang sa tissue na naghatag ug kusog ug elasticity sa bukog. ##

Alang sa Matallum nga Buhok:
Gamit ang Saging ugItiog

Ganahan ba mo munindut u '?g mo sinaw ang inyong buhok sa
barato ug dali nga pamaagi”

1. Pagkuha ug usa ka saging ug usa ka itlog (bisan unsa
kadak-a).

2. Lataa ang saging uban sa itlog hangtod nga mamahimung
murag paste.

3. E-apply kini sa buhok inighuman ug kaligo 20-30 minutos.

4. Was-wasi ug maayo sa limpyo nga tubig nga walay gamit
nga shampoo. Ug makita nimo ang epekto inigka human.

E _,“wf"

PAKSIW NGA
ISDA (BANGUS)

Mga Sangkap

® 1/2 tasa suka

1 ka tasa tubig

2 kutsarang asin

1 ka kutsarita nga itom nga peppercorns
1 ka medium-sized nga bangus (milkfish)
gilimpyohan ug giputol sa upat kabuok

1 ka luy-a nga hiniwa

6 kabuok nga ahos

1 medium na pula nga sibuyas gihiwa

3 kabuok green nga sili sa tudlo

Pamaagi sa Pagluto

1. Painiton ang gamay nga pan ug ibutang
ang suka ug tubig.

2. Idugang ang asin ug tibuok paminta,
dayon isagol. Lutoa.

3. Ibutang ang isda sa pan ug butangan og
luy-a, ahos, sibuyas, ug Tagalog nga sili.
Tabuni ug simmer sa medium nga kainit
sulod sa 20 minutos. I-serve nga init
uban sa kan-on.

©sRELAX SA TA®

1. PIKAS NGA BALAY

Tatay: Pangayo ug asin sa pikas
nga balay.

Anak: Oo tay...

Tatay: Kadugay man lageh nimo.
Anak: Amaw man diay ka tay.
Nalibot najud nko tibuok baryo
wala man ko kita ug pikas nga
balay pulos man jud tibuok!

2. EKSENA SA JEEP

Babae: Nong! Sakay ko!

Driver: Cge! Asa man ka?

Babae: Diha lang sa kanto! Naay
bayad ang Bata?

Driver: Ay libre lang kay duol man.
Babae: Ah, ang mosabak naay ba-
yad?

Driver: Wala gihapon!

Babae: Sige anak! Sabaka ko...

3. MIDDLE NAME

Girl: Love, unsa diay imung mindle
name?

Boy: Middle name man na! Buwag
na ta kay oi...

Girl: Ayaw pag ingon ana, love!
Boy: Buwag na gyud lagi ta! Ambi
to ang welding ring!

4. DELATA

Anak: Tay, magpalit ta ug de lata
tay.

Tatay: Anak, ayaw ra gud pag-
ingon ug de lata kay mura ka ug
taga bukid ana.

Anak: Aw, unsa man diay na tay?
Tatay: KAN GUDS!

4. COKE

Teacher: How many liters does a
Coke litro have?

Pupil: Four liters Ma’am!
Teacher: Are you sure?

Pupil: Yes ma’am! Liter C, Liter
O, Liter K, and Liter E!

2 CRONICA 20:5-12, 15
PAGPAKITABANG SA DIOS

Motindog kami sa imong pre-
sensya...Magpakitabang kami
kanimo. (2CRONICA 20:9)

Sulod sa lima ka tuig niadtong naghinapos
nga bahin sa ika-18 nga siglo, midagsang ang mga
apan-apan sa Minnesota ug midaot sa mga pana-
nom. Gisulayan sa mga mag-uuma ang pagpuo
niini pinaagi sa paggamit ug alkitran ug pagsunog
sa ilang kaumahan aron mamatay ang mga itlog
niini. Sa dihang desperado na sila ug nahadlok nga
mangamatay sa kagutom, nagtinguha ang mga
tawo nga maggahin sila, isip usa ka estado, ug usa
ka adlaw alang sa pag-ampo. Misugot ang gober-
nador ug gideklara ang Abril 26 nga adlaw sa pag-
ampo.

Pila ka adlaw human sa ilang pag-ampo, mi-
init ang panahon ug nagsugod ug kapusa ang mga
itlog sa apan-apan. Pero human sa upat ka adlaw
miubos ang temperatura, nga nakapatingala ug
nakalipay sa kadaghanan kay ang bugnaw kaayong
temperatura mipatay sa gagmayng mga apan-
apan. Nakapanguma pagbalik ang mga taga-
Minnesota.

Pag-ampo usab ang nagpaluyo sa katawhan
sa Dios sa panahon ni Haring Jehosafat. Sa dihang
nahibaloan sa hari nga sulungon siya sa daghan
kaayong mga sundalo, mimando siya sa tanang
katawhan sa Dios sa pag-ampo ug pagpuasa. Na-
pahinumduman nila ang Dios kon giunsa niya sila
pagluwas sa nangaging panahon. Ug miingon si
Jehosafat nga kon moabot kanila ang mga kalami-
dad, “sama sa gira, katalagman o kagutom”
magpakitabang sila sa Dios kay nahibalo sila nga
mamati ang Dios ug moluwas kanila (2 CORONICA
20:9).

Giluwas sa Dios ang iyang katawhan
gikan sa nanulong kanila, ug dunggon niya kita kon
magpakitabang kita kaniya. Unsa man ang imong
giatubang karon, dad-a kana sa pag-ampo. Walay
lisod o imposible alang kaniya.
Hi

(Panglantaw sa Yanong Mambabasa)

Thank you kaayo Mayor Ben ug Vice Mayor Tito
Decina ug satanan nga konsehales ilabina ni
Ma pm Ruby Bacaling sa pag-paabot sa hinabang
ug usab sa among maabtikon nga Barangay Cap-
tain Eddie Gomez uban sa iya mga konsehal. Sala-
mat kaayo ninyo tanan sangko sa langit akong
kalipay. God bless ninyo tanan!

- (Teresita Bazar)

Daghang Salamat sa kanunay Mayor Ben Cana-
ma sa imohang makanunayong pag abi-abi sa
mga bisita sa nagkalain-laing lugar ilabina sa
kabatan-onan sa simbahang Iglesia Filipina Inde-
pendente! Mabuhay po kayo Mayor Ben! Una ang
Ginoo! Gasa Sa Diyos! Godbless you always
Mayor!

